
Cryptosporidiosis
Beth yw Cryptosporidiosis?
Mae cryptosporidiosis yn haint, sy’n amlwg yn cael ei dalfyrru i “crypto”, a achosir gan Cryptosporidium, sef paraseit ungell meicrosgopig sy’n byw ym mherfedd pobl ac anifeiliaid.
Pryd wnes i ei ddal?
Fel arfer, mae symptomau’n ymddangos 2-14 diwrnod ar ôl i chi gael eich heintio â’r paraseit.

Sut gwnes i ei ddal?
O unrhyw un o’r canlynol:   

• 
O ddod i gysylltiad ag anifeiliaid fferm a’u gwellt yn benodol gwartheg, defaid neu anifeiliaid anwes. Bu achosion tymhorol yn gysylltiedig ag ymweliadau â ffermydd i fwydo a thrin ŵyn. 


• 
O yfed dŵr neu laeth heb ei drin neu wedi’i heintio.

• 
O ddod i gysylltiad agos â rhywun arall sydd wedi’i heintio

• 
O ddod i gysylltiad â dŵr pwll nofio wedi’i heintio. 

Beth yw’r arwyddion a’r symptomau? 
· Dolur rhydd dyfrllyd 

· Crampiau stumog / poen yn bol 

· Rywfaint o dwymyn
· Chwydu 

Gallai’r symptomau hyd arwain at golli pwysau a dadhydradu, fodd bynnag nid yw pawb sydd wedi’i heintio’n cael symptomau. Mae’n aml yn effeithio ar blant dan 5 oed. 

Sut ydw i’n ei atal rhag lledu?
· Tra’ch bod chi’n sâl a bod gennych symptomau, rydych yn heintus. Gallwch ddychwelyd i’r gwaith neu’r ysgol pan nad ydych wedi cael dolur rhydd ers 48 awr.
· Peidiwch â defnyddio pyllau nofio nes eich bod heb symptomau ers 14 diwrnod. 
· Golchwch eich dwylo’n drylwyr ar ôl mynd i’r tŷ bach, cyn paratoi prydau neu cyn bwyta.
· Cadwch lygad ar blant bach sydd wedi’u heintio wrth iddynt olchi eu dwylo. 

· Diheintiwch bob man yn y tŷ bach bob dydd (gan gynnwys handlenni drws neu lefydd eraill y byddwch yn eu cyffwrdd). 

· Osgowch rannu baddonau neu byllau padlo nes i chi fod heb symptomau ers 14 diwrnod. 
· Os ydych chi neu aelod o’ch cartref yn derbyn triniaeth therapi canser (neu fel arall mewn perygl imiwnyddol) dylech hysbysu’r Meddyg neu'r staff nyrsio yn y Ganolfan Driniaeth am yr haint hwn. 

Sut alla i atal cael Cryptosporidiosis?
· Golchwch eich dwylo â sebon a dŵr yn drylwyr ar ôl bod i’r tŷ bach a chyn trin bwyd.
· Golchwch yr holl lysiau a ffrwythau sydd heb eu coginio cyn eu bwyta.
· Osgowch ddŵr neu fwyd a allai fod wedi ei halogi.
· Osgowch yfed dŵr o lynnoedd, afonydd, ffynhonnau, pyllau neu nentydd. 
· Golchwch eich dwylo ar ôl cyffwrdd ag anifeiliaid.
· Golchwch esgidiau'n drylwyr ar ôl ymweld â fferm.
· Wrth deithio mewn gwledydd lle gallai’r cyflenwad dŵr fod yn anniogel, ni ddylech yfed dŵr tap heb ei ferwi na bwyta bwyd heb ei goginio sydd wedi’i olchi â dŵr tap sydd heb ei ferwi. Mae diodydd mewn potel neu gan neu sudd ffrwythau wedi’i bastureiddio, a choffi a the sy’n stemio yn ddiogel i’w hyfed. Dylech ddarllen y label ar ddŵr potel i sicrhau ei fod wedi’i hidlo’n gywir cyn ei yfed. 

Ble galla i gael rhagor o gyngor? 
· Gan eich meddyg teulu 

· Gallwch gysylltu â’r swyddog ymchwilio isod i gael mwy o gyngor.
Ffôn: 0300 123  6696     
E-bost: clefydautrosglwyddadwy@caerdydd.gov.uk

